
Depatman Konsèvasyon ak Detant 
Eta Massachusetts

Reyinyon Piblik sou
Amelyorasyon Enstalasyon GSA (Watertown, MA)

Jedi 7 Me, a 6 è PM pou rive 7 è 30 PM 
Enskri pou reyinyon an atravè Lyen Enskripsyon Zoom nan.
Nan reyinyon piblik vityèl sa a, ekip konsepsyon pwojè a pral prezante 25 pousan nan premye plan konsepsyon pou amelyorasyon ansyen enstalasyon Administrasyon Sèvis Jeneral yo (GSA) a nan Watertown, MA. Objektif pwojè a gen ladan l kreyasyon yon pak trankil k ap gen ti chemen ak espas pou chita, koneksyon ak rezo wout bisiklèt ak wout pyeton zòn nan, avèk aksè ki an sekirite sou Arsenal Street, pakin ak chemen ki aksesib pou tout moun, jesyon dlo lapli sou baz solisyon natirèl, restorasyon peyizaj la ak divès kalite plant, jesyon espès ki anvayi zòn nan, epi amelyorasyon ekipman ki nan enstalasyon an ak pano enfòmasyon yo. Amelyorasyon sa yo pral ogmante aksè piblik la, toutpandan y ap prezève karakteristik natirèl espas la ak kapasite pou l kontwole enpak anviwònman yo. Tanpri, tcheke paj pwojè a pou plis enfòmasyon sou pwojè a.

Yo pral envite piblik la pou l fè kèk kòmantè pandan reyinyon an, apre prezantasyon an. Y ap kapab ouvri mikwo aparèy yo pou yo fè sa, oswa y ap ka sèvi ak opsyon ‘tchat’ ki pral disponib sou platfòm patisipasyon vityèl la. Apre reyinyon an, prezantasyon an pral disponib pou gade sou paj Entènèt Past events for DCR Public Meetings Information sou sit DCR la. DCR ankouraje piblik la pou l pataje plis kòmantè. Dat limit pou DCR resevwa kòmantè yo se 21 Me 2026. Ou ka voye kòmantè yo atravè platfòm DCR public comment portal. Tanpri, note sa: yo ka poste enfòmasyon ki nan kòmantè ou voye bay DCR yo, ansanm ak non w, vil kote w rete, avèk kòd postal ou sou sit Entènèt DCR la. Lòt enfòmasyon yo mande kòm kontak ou lè w ap soumèt kòmantè, tankou adrès imel ou, ap sèvi sèlman pou voye mizajou alavni sou pwojè oswa pwopriyete ki konsène a. 
 
Si w gen kesyon oswa enkyetid ki gen rapò ak ajans lan, oubyen w ta renmen yo ajoute w nan yon lis imel pou resevwa anons jeneral oswa anons espesifik sou pwojè DCR yo, tanpri, voye yon imel bay Mass.Parks@mass.gov oswa rele nan 617-626-4973.

Entèpretasyon lang an dirèk disponib sou demann, e yo mande pou w avèti sa alavans atravè mass.parks@mass.gov oswa 617-872-3270. Tanpri, presize ki lang ou bezwen. Gen kèk ajisteman rezonab ki disponib pou moun ki andikape, men se sou demann, e yo dwe voye demann nan alavans nan Melixza.Esenyie2@mass.gov bay Melixza G. Esenyie, Manadjè Lwa sou Ameriken ki gen Andikap (ADA) ak Divèsite nan Biwo Egzekitif pou Enèji ak Zafè Anviwònman. Tanpri, bay yon deskripsyon sou ajisteman w ap bezwen an epi bay mezi detay ki nesesè. Epitou, bay yon fason yo ka kontakte w si yo bezwen plis enfòmasyon. Y ap aksepte demann ki fèt nan dènye minit yo, men li ka pa posib pou yo satisfè yo.

